
նախագիծ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ
ՈՐՈՇՈՒՄ
“       “                  2010թ.

ԲՆԱՊԱՀՊԱՆԱԿԱՆ ԾՐԱԳՐԵՐԻ ՄՇԱԿՄԱՆ ԵՎ ԻՐԱԿԱՆԱՑՄԱՆ   ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
1. Հավանություն տալ  բնապահպանական ծրագրերի մշակման և իրականացման  հայեցակարգին` համաձայն հավելվածի:

2.  Հայաuտանի Հանրապետության բնապահպանության նախարարին` 4-ամuյա
 ժամկետում uահմանված կարգով Հայաuտանի Հանրապետության կառավարություն  ներկայացնել հայեցակարգից բխող խնդիրների իրականացման միջոցառումների ծրագիր:
ՀԱՎԵԼՎԱԾ
ՀՀ կառավարության
ՙ___՚ _______ 2010 թվականի N ---- Ն
արձանագրային որոշման
Հ ա յ ե ց ա կ ա ր գ

Բնապահպանական ծրագրերի մշակման և իրականացման  

I. ԻՐԱՎԻՃԱԿԻ  ՆԿԱՐԱԳՐՈՒԹՅՈՒՆԸ

       1. Շրջակա միջավայրի աղտոտումը կայուն բնույթ է ձեռք բերել, ինչը բացասաբար է անդրադառնում տնտեսական աճի և բնակչության առողջության վրա:

        Էկոլոգիական խնդիրների լուծման համար սկզբունքային նշանակություն ունի այդ հիմնախնդիրների լուծմանը նպատակաուղղված միջոցառումների կայուն ֆինանսավորումը, ինչը ներառում է մասնավոր, պետական և միջազգային աղբյուրների հաշվին բնապահպանական ներդրումային և այլ ծրագրերի  ֆինանսավորումը:

         Տնտեսական համագործակցության և զարգացման կազմակերպության  (այսուհետ` ՏՀԶԿ) կողմից զարգացող երկրներում (այդ թվում` Հայաստանում) կատարված բնապահպանական գործունեության ծախսերի վերաբերյալ կազմված զեկույցները և ուսումնասիրությունները վկայում են, որ ներկայումս պետական և մասնավոր հատվածի միջոցները հավասարաչափ չեն բաշխվում ճյուղերի միջև և տարածաշրջանի բնապահպանական առաջնային խնդիրներին չեն համապատասխանում
:
       Կենտրոնական և Արևմտյան Եվրոպայի երկրների համեմատ վերոգրյալ երկրներում այդ ծախսերը ցածր են, բնապահպանական ծախսերը մասնակիորեն են արտացոլվում մակրոտնտեսական ցուցանիշներում:

      2. Հայաստանում, անկախացման առաջին տարիներից սկսած,  կատարվել  են  որոշակի  քայլեր  և աշխատանքներ երկրում տարվող բնապահպանական  քաղաքականությունն ավելի նպատակաուղղված և իրատեսական դարձնելու համար:

    Ոլորտի  զարգացումն  ընթացել  է  բյուջետային  հատկացումների  և  միջազգային ֆինանսական/բնապահպանական կազմակերպությունների  կողմից  տրամադրված դրամաշնորհների ընձեռած հնարավորությունների շրջանակներում, նպատակաուղղված լինելով `

1) կանխարգելել/կամ նվազեցնել   շրջակա միջավայրի հետագա  աղտոտումը, 

2) պահպանել կենսաբազմազանությունը,

3) վերականգնվող բնական ռեսուրսների գծով ապահովել դրանց  վերարտադրության  անհրաժեշտ ծավալները,

4) չվերականգնվող   բնական  ռեսուրսների  գծով  ապահովել  դրանց  բանական և  արդյունավետ օգտագործումը:

       3.  Բնագավառի  զարգացումն  ընթացել և ընթանում է հաստատված ծրագրերին համապատասխան, տնտեսության զարգացմանը զուգընթաց և համահունչ այն  բարեփոխումներին, որոնք կատարվել և կատարվում են Հայաստանի  Հանրապետությունում` տնտեսության գրեթե բոլոր ոլորտներում և   բնագավառներում: 

           Բնօգտագործման հաշվառվող ծավալների ավելացման և բնապահպանական տեսչական աշխատանքների արդյունավետության բարձրացման շնորհիվ    բնապահպանական և բնօգտագործման վճարների գծով շարունակական կերպով  ապահովվում  է պետական բյուջեի մուտքերի  զգալի աճ (1998 թ. համեմատ աճել են ավելի քան  10 անգամ),  ինչն  իրեն հերթին  հնարավորություններ  է  ընձեռում  աստիճանական կերպով զգալի չափերով ավելացնելու բնապահպանական համապատասխան միջոցառումների իրականացման համար պետական  բյուջեից   ոլորտին  հատկացվող    ֆինանսական  միջոցների   ծավալները:

    4. Սակայն  պետք  է ամրագրել, որ պետության ընդհանուր ֆինանսական աղբյուրների միջոցների սահմանափակության պայմաններում բյուջետային ծախսային գերակայություններում բնապահպանական միջոցառումները  շարունակում  են  պակաս գերակա համարվել, արդյունքում  շրջակա  միջավայրի  պահպանության միջոցառումների  վրա  կատարվող  ծախսերի  ՀՆԱ -ի  նկատմամբ ցուցանիշով Հայաստանը (աղբյուրը` ՏՀԶԿ) զբաղեցնում  է Արևելյան Եվրոպայի, Կովկասի և Կենտրոնական Ասիայի երկրների մեջ  ամենավերջին  տեղերից  մեկը: 

    5.  Բնապահպանական ներդրումների գործընթացում բացասական դեր կարող է ունենալ բնապահպանական կենսունակ ծրագրերի բացակայությունն` անգամ ֆինանսավորման առկայության դեպքում: Այսպես, տեխնիկատնտեսական հիմնավորման կազմման ժամանակ, հիմնականում, շեշտը դրվում է նախագծի տեխնիկական կողմի վրա, իսկ ֆինանսատնտեսական վերլուծությունը կատարվում է մասնակիորեն, ինչը նվազեցնում է ծրագրի տնտեսական հիմնավորվածությունը: Ծրագրերի արդյունավետ նախապատրաստումը սկզբունքայնորեն կարևոր է  պետական, մասնավոր և միջազգային աղբյուրներից բնապահպանական նպատակների իրականացման համար ֆինանսական աջակցություն ստանալու, ինչպես նաև ֆինանսական շուկայում առաջարկի և պահանջարկի հավասարակշռության պահպանման տեսանկյունից: Այստեղ խոսքը գնում է բնապահպանության իրական /մոտիվացված/ պահանջարկի մասին, որը թերևս ամենակարևոր հանգամանքն է և դեռևս խորը վերլուծության կարիք ունի,  պահանջարկին համարժեք  առաջարկը ձևակերպելու ու դրա տակ ֆինանսական  համարժեք մեխանիզմ առաջարկելու տեսանկյունից:

     6. Բնապահպանական ծրագրերի (սույն հայեցակարգում բնապահպանական ծրագրեր են դիտարկվում Հայաuտանի Հանրապետության բյուջետային և հանրային հատվածի  հաշվապահական հաշվառման դաuակարգման  «0500 ՇՐՋԱԿԱ ՄԻՋԱՎԱՅՐԻ ՊԱՇՏՊԱՆՈՒԹՅՈՒՆ» բաժնին դասվող աշխատանքները և միջոցառումները) մշակման և իրականացման գործընթացն ունի որոշակի առանձնահատկություններ, որոնք դեռևս լիովին բացահայտված չեն, իսկ առկա հիմնախնդիրը` չկանոնակարգված: Գործնականում կիրառվող ծրագրավորման ընթացակարգերը  հաշվի չեն առնում բնապահպանության ոլորտին բնորոշ առանձնահատկությունները, այդ թվում` որպես կարևորագույն առանձնահատկություն պետք է նշել բնապահպանության պահանջարկը կրողի  /կամ շահառուի/  անորոշության կամ ոչ անձնավորված լինելը: Ծրագրային առաջարկների պակասը ու դրանց ցածր որակը գալիս է հենց այդ իրական պահանջարկի`  որակի  ու քանակի նկատմամբ չձևավորված պահանջարկի  պակասից: 

     Վերոգրյալը խիստ բացասաբար է անդրադառում Հայաստանում տարվող բնապահպանական քաղաքականության արդյունավետության վրա, երկրում զգացվում է բնապահպանական ներդրումային նախագծերի և (կամ) ծրագրերի անբավարարություն կամ պակաս, որը հնարավորություն չի տալիս արդյունավետ օգտագործել բնապահպանության բնագավառում առկա միջազգային ֆինանսավորման աղբյուրները և (կամ) հնարավորությունները:

II. ԱՌԿԱ  ՀԻՄՆԱԽՆԴԻՐՆԵՐԸ

7. Վերջին տարիներին, ելնելով  սոցիալ-տնտեսական իրավիճակի  փոփոխություններից,  իրականացվել  են  բնապահպանության  ոլորտը   կանոնակարգող  օրենսդրական  դաշտի  կատարելագործման  և  արդիականացման (թարմացման)  աշխատանքներ,  այդ  թվում  ընդունվել  են  մի  շարք  ռազմավարական  նշանակություն  ունեցող  ծրագրեր, ապահովվել է դրանց  կիրարկման  գործընթացը` համապատասխան  ծրագրերի  և  միջոցառումների  մշակման  և  իրականացման  միջոցով, այդ  թվում` 

1) Հայաստանի Հանրապետության Ջրի ազգային  ծրագիր  (2006թ.),

2) Շրջակա միջավայրի պահպանության Ազգային գործողությունների 2-րդ ծրագիր (2008 թ.),

3) Կայուն Զարգացման  ծրագիր (2008 թ.):

8.  Գործողությունների  ծրագրավորման  մասով  առաջընթացն  ակնհայտ  է, սակայն պետության ընդհանուր ֆինանսական աղբյուրների միջոցների սահմանափակության պայմաններում, բյուջետային գերակայությունների հաղթահարման կամ առաջնահերթությունների ճշտման գործընթացում առկա են որոշակի խոչընդոտներ, որոնք կարելի է տարբերակել հետևյալ կերպ.

1) ինստիտուցիոնալ խոչընդոտներ`

    ա. բնապահպանական համապատասխան ծրագրերի կամ նախագծերի (ոչ  ծրագրային առաջարկների) պակասը: Շատ հաճախ, խնդրո առարկա ծրագրերը (նախագծերը), իրենց որակի (հատկապես տեխնիկատնտեսական, բնապահպանական) հիմնավորվածության տեսանկյունից, համոզիչ չլինելու պատճառով, դառնում կամ դասվում են ոչ գերակա, ոչ առաջնահերթ և չեն ֆինանսավորվում,

     բ. բնապահպանության ոլորտում ծրագրերի (նախագծերի) կազմման (մշակման) ինստիտուցիոնալ ոչ բավարար ներուժը, կառավարման մարմինների աշխատակազմերի համապատասխան ստորաբաժանումների ներկայիս ունակությունները կամ կարողությունները բավարարում են հիմնականում միայն ծրագրային առաջարկների ներկայացմանը,

   գ. պետական համակարգից դուրս բնապահպանական ծրագրերի (նախագծերի) գծով առաջարկների կամ բուն ծրագրերի ընտրության կամ պատվիրման համակարգերի և (կամ)  հնարավորությունների բացակայությունը,

  դ. խոշոր  ծրագրերի (նախագծերի) դեպքում`  համապատասխան  ֆինանսական  ռազմավարությունների  բացակայությունը,  հաշվարկված  և  հիմնավորված արդիական մեթոդներով համապատասխան  համակարգչային  ծրագրերի  կիրառման  միջոցով, տեխնիկատնտեսական հիմնավորումներով  և  այլ  հիմնավոր  հաշվարկներով,
      2) օրենսդրական  և նորմատիվամեթոդական   հիմնախնդիրներ`

     ա.  բացակայում են կամ սահմանված չեն բնապահպանական ծրագրերի իրականացման նախագծերին (նախագծանախահաշվային փաստաթղթերին) ներկայացվող պահանջները, փաuտաթղթերի մշակման, փորձաքննության և հաuտատման կարգերը, կանոնակարգված չեն ծրագրային փաuտաթղթերի մշակման և այդ նախագծերի  հաuտատումից հետո` դրանց իրականացման մոնիտորինգի հետ կապված իրավահարաբերությունները,

     բ. բացակայում են կամ սահմանված չեն բնապահպանական ծրագրերի նախահաշվային արժեքների հաշվարկման նորմատիվները և կարգերը,

     գ. բացակայում են բյուջետային ֆինանսավորման հաշվին իրականացվող ծրագրերի հետծրագրային (ծրագրի ավարտից հետո 2-րդ կամ հետագա հաջորդող տարիների) արդյունքների գնահատման (մոնիտորինգի) համակարգերը, որոնք զգալի դեր կարող են ունենալ շարունակական բնույթ ունեցող ծրագրերի հետագա ֆինանսավորման կամ դրանց ծավալների հստակեցման (ճշտման) տեսանկյունից,
      դ. բնապահպանական ծրագրերի մշակման կամ նախագծման համար որոշակի խոչընդոտ է հանդիսանում նախկինում իրականացված ծրագրերի նկարագրերի, դրանց արդյունքները բնութագրող տեղեկատվության  բացակայությունը կամ մատչելի չլինելը, որը պայմանավորված է խնդրո առարկա տեղեկատվության հավաքագրման, կուտակման, պահպանման և հետագա օգտագործման համապատասխան համակարգի և ընթացակարգերի բացակայության հետ,
3)  ոլորտային գերակայությունների  հետ կապված  հիմնախնդիրներ`

      ա. Վերջին  տարիների  կտրվածքով  կատարված  վերլուծությունները  ցույց  են  տալիս, որ  բնապահպանական  նպատակներով  հավաքագրված  սուղ  միջոցների  որոշակի մասը օգտագործվում  է այլ  նպատակներով  կամ  ծառայում  է այլ  գերակայությունների  իրագործմանը:

      Չնայած Հայաստանն աստիճանաբար հրաժարվում է  “Այժմ աղտոտիր, կմաքրենք հետագայում” սկզբունքից, սակայն այդ զարգացումները` պայմանավորված սոցիալ-քաղաքական իրավիճակով (բնապահպանական  հիմնախնդիրների լուծումը Հայաստանում հնարավոր է միայն աստիճանաբար`    երկրի տնտեսության զարգացմանը զուգընթաց), խիստ դանդաղ են կատարվում և գործնականում բնապահպանությունը  դեռևս գերակա չի համարվում: Դրա մասին է վկայում նաև այն հանգամանքը, որ բնապահպանական  ծրագրերի  կամ  միջոցառումների համալիր ծրագրերի ՀՀ  կառավարության  կողմից  հաստատված  կամ  հավանության  արժանացած լինելը  դեռևս  բավարար  չէ  բյուջետային  ֆինանսավորում  ստանալու  համար, քանի  որ  խնդրո  առարկա  ծրագրային  փաստաթղթերում ամրագրված է, որ  տվյալ ծրագրերի ֆինանսավորման  հարցերը քննարկվելու են տվյալ տարվա բյուջետային գործընթացի  շրջանակներում: Այս  պարագայում, գերակա  չհամարվող  բնապահպանական  խնդիների  լուծումը  կամ  այդ  լուծումներին  նպատակաուղղված ծրագրերի   ֆինանսավորումը  շատ  հաճախ  հետաձգվում  է  կամ  ֆինանսավորվում  ոչ  բավարար  ծավալներով,

     բ. բնապահպանական  խնդիրների  լուծումը  ցանկացած  երկրում  ենթադրում  է հասարակության բոլոր  խավերի ակտիվ  մասնակցությունն  այդ  գործընթացին, այդ  թվում` այդ  խնդիրների  լուծմանը  նպատակաուղղված միջոցառումների և աշխատանքների իրականացման  համար անհրաժեշտ  ֆինանսական  միջոցների  ծրագրավորման  գործընթացին: Ցավոք, կարելի է փաստել, որ  նրանց  մասնակցությունն այդ գործընթացներին  խիստ սահմանափակված  է, գործընթացները  կատարվում  են  խիստ  կենտրոնացված  կարգով, արդյունքում  բացառելով հասարակական կազմակերպությունների (այսուհետ`ՀԿ) մասնակցությունը: Մյուս կողմից, կարելի  է փաստել, որ Հայաստանում  բնապահպանության  ոլորտում  գործող  ՀԿ-ներն  էլ  իրենց  հերթին  պահանջվող  ակտիվություն  չեն  ցուցաբերում  խնդրո առարկա  գործընթացում,
         4) ոչ պետական (մասնավոր հատվածի) ֆինանսական միջոցների  ներգրավման հետ կապված  հիմնախնդիրներ`

     Հայաստանում  մասնավոր, այդ  թվում`  ֆինանսական, սեկտորի  մասնակցությունը  բնապահպանական  հիմնախնդիրների  ֆինանսավորմանը  լրացուցիչ  ուսումնասիրությունների կարիք  ունի: Սակայն,  առկա  տեղեկատվության  հիման  վրա  կարելի  է  արձանագրել, որ.

ա. մասնավոր  սեկտորի մասնակցությունը  բնապահպանական  հիմնախնդիրների  ֆինանսավորման  գործընթացին  իրականացվում  է երկու  տարբերակով  կամ  խողովակով` պետական  բյուջե  վճարվող  բնապահպանական  և  բնօգտագործման վճարների  (չնայած դրանց  մի  մասը չի  վերադառնում բնապահպանություն) և կազմակերպություններում  աղտոտման  ծավալների  նվազեցման  և  բնապահպանական  այլ  նպատակներով կատարվող ներդրումների միջոցով,

բ. ֆինանսական  սեկտորի մասնակցությունը  խիստ  սահմանափակ  է (ավելի  խիստ  գնահատականի  դեպքում, նույնիսկ 0-ական)` պայմանավորված` առաջին հերթին, բնապահպանական  ծրագրերի  կամ  նախագծերի  ֆինանսական  տեսանկյունից  ոչ  գրավիչ  լինելու հետ, մյուս  կողմից, չնայած  գործող  օրենսդրությունը  պարունակում  է  բնապահպանական  նպատակները  խթանող  դրույթներ, սակայն  դրանք  կամ  չեն  գործում,  կամ  չունեն  գործնականում  կիրարկման  համապատասխան  մեխանիզմներ և հիմնականում  դեկլարատիվ  բնույթ  ունեն (օրինակ` «Կենդանական աշխարհի մասին» ՀՀ օրենքի 31-րդ հոդվածի և «Բուսական աշխարհի մասին» ՀՀ օրենքի 29-րդ հոդվածի «գ» ենթակետերի և «Թափոնների մասին» ՀՀ օրենքի 21-րդ հոդվածի «գ» ենթակետի և 23-րդ հոդվածի դրույթներ),

 գ. մասնակցությունը  սահմանափակված  է նաև  համապատասխան  իրավական  դաշտի  բացակայության` մասնավորապես  բնապահպանական  ապահովագրական  (բնապահպանական ռիսկերից իրավաբանական և մասնավոր անձանց սեփականության պաշտպանութանն ուղղված  էկոլոգիական ապահովագրության) համակարգի  ներդրման  համար  անհրաժեշտ  իրավական  դաշտի մասով:

9. Ծրագրային առաջարկների պակասը ու դրանց ցածր որակը հիմնականում պայմանավորված է բնապահպանական իրական`  որակի  ու քանակի նկատմամբ չձևավորված պահանջարկի  պակասից: Այս տեսակետը ընդունելու ու լուծումը գտնելու դեպքում սույն` “Առկա հիմնախնդիրները” բաժնում բերված խոչընդոտների հիմնական մասն ինքնըստինքյան կվերանա և դրանց հաղթահարման կարիքը չի լինի: Միևնույն ժամանակ առանց իրական մոտիվացված պահանջարկի  ծրագրերի արդյունավետության ապահովումը դժվար լուծելի խնդիր է նույնիսկ կատարելագործված վարչարարության դեպքում: 

III. ՀԻՄՆԱԽՆԴԻՐՆԵՐԻ  ԼՈՒԾՄԱՆԸ  ՆՊԱՏԱԿԱՈՒՂՂՎԱԾ  ՀԱՅԵՑԱԿԱՐԳԱՅԻՆ  ՄՈՏԵՑՈՒՄՆԵՐԸ  ԵՎ  ԱՆՀՐԱԺԵՇՏ ՔԱՅԼԵՐԸ   

   10. Առկա խնդիրների լուծման նպատակով առաջնահերթ խնդիր և անհրաժեշտություն է  դարձել բնապահպանական ծրագրերի մշակման և իրականացման ընթացակարգերի արդիականացումը` ելնելով Կենտրոնական և Արևմտյան Եվրոպայի երկրների ծրագրերի իրականացման և ներդրումներին աջակցող գործող մեխանիզմների փորձից:

11. Հայաստանում բնապահպանական ծրագրերի մշակման և իրականացման  գործընթացը պետք է արդիականացվի ՏՀԶԿ երկրների  փորձի
, մասնավորապես պետական բնապահպանական  ծախսերի  կառավարման լավագույն օրինակների հիման վրա, այդ թվում`
             1) պետական բնապահպանական ծրագրերի (ծախսերի) ընտրության սկզբունքները պետք է լինեն համապատասխանությունը բնապահպանական քաղաքականության այլ գործիքներին`

          ա. ցանկացած պետական բնապահպանական ծախսային ծրագրի հիմքում պետք է  դրված լինեն <աղտոտողը վճարում է> և <բնօգտագործողը վճարում է> հիմնարար սկզբունքները: Պետական միջոցները (ֆինանսները) չպետք է ուղղվեն այնպիսի բնապահպանական նպատակներին, որոնք հնարավոր է իրականացնել վարչարարական կամ տնտեսական գործիքների միջոցով,

          բ. պետական միջոցները (ֆինանսները) չպետք է ուղղվեն այնպիսի բնապահպանական ծրագրերի (նախագծերի) իրականացմանը, որոնք ունեն ռիսկի հետ պայմանավորված ծախսավերականգնման (ծախսահատուցման) բարձր գործակից կամ կարող են ֆինանսավորվել մասնավոր հատվածի կողմից,

          գ. պետական բնապահպանական ծախսերը պետք է հզորացնեն բնապահպանական քաղաքականության մյուս գործիքները և համապատասխանեն նրանց հայտարարված նպատակներին,

           դ. որպես կանոն, պետական ծախսային ծրագրերը պետք է ուղղվեն շարունակական բնույթ ունեցող ծրագրերի (շրջակա միջավայրի աղտոտման դեմ պայքար, աղբահանում, կենսաբազմազանության և բնության պահպանություն, շրջակա միջավայրի պաhպանության ոլորտում գործող պետական ոչ առևտրային կազմակերպությունների) գործառնական ծախսերի և հիմնական ֆոնդերում ներդրումների  ֆինանսավորմանը կամ որոշակի ներդրումային նախագծերի իրականացմանը, 

          ե. անկախ աուդիտորների կողմից պետք է պարբերաբար կատարվեն պետական ծախսային ծրագրերի իրականացման արդյունքում ստեղծվող բնապահպանական ավելացված (հավելյալ) արժեքի գնահատում: Բնապահպանական ավելացված (հավելյալ) արժեքի բացակայության դեպքում այդպիսի ծրագրերի ֆինանսավորումը պետք է դադարեցվի: Բնապահպանական ավելացված (հավելյալ) արժեքը բացի բնական ռեսուրսների օգտագործման ուղղակի արժեքից կամ օգուտներից (օրինակ` դեղաբույսեր, լրացուցիչ մթերք /սնկեր, հատապտուղներ և այլն/, որս և ձկնորսություն, զբոսաշրջություն) պետք է ներառի նաև օգտագործման անուղղակի արժեքը կամ օգուտները (CO2-ի կապակցում, ջրակարգավորիչ ֆունկցիաներ, էռոզիայի նվազում, մաքուր և առողջ շրջապատ), հետաձգված այլընտրանքի արժեքը (ապագա օգտագործում) և գոյության արժեքը,

       2)  ծրագրերը պետք է ունենան իրականացման  հստակ ձևավորված կառուցվածք`

       ա. պետական միջոցները (ֆինանսները) պետք է ուղղվեն գործադիր մարմինների կողմից հաստատված և հասարակության համար ընդունելի (բնապահպանական իրական պահանջարկ ունեցող) ծախսային ծրագրերի իրականացմանը,

        բ. ծախսային ծրագրերը պետք է նախատեսեն քանակական չափորոշիչներ, համաձայնեցված և իրատեսական նպատակներ (թիրախային ցուցանիշներ կամ արդյունքներ): Ծրագրում պետք է հստակեցվեն բոլոր շահառուները, ֆինանսավորման պահանջները, նախագծերի նախընտրելի տեսակները, ինչպես նաև նախատեսվեն նպատակներին կամ արդյունքային ցուցանիշներին հնարավորինս նվազագույն ծախսերով հասնելու պահանջներ,

        գ. ծախսային ծրագիրը պետք է մշակվի որպես լայնամասշտաբ բնապահպանական քաղաքականության կամ ծրագրի բաղկացուցիչ մաս,

         դ. պետական բնապահպանական ծրագիրը կարող է ներառել նաև տնտեսական և սոցիալական նպատակներ, չքավորության նվազեցում, ինչպես նաև ոչ ուղղակի էկոլոգիական նպատակներ: Սակայն, եթե դրանք անմիջական կապ չունեն ծախսային ծրագրի հետ, ապա պետք է աջակցեն բնապահպանական ծրագրի նպատակների իրականացմանը,

         ե. պետական բնապահպանական ծախսային ծրագրերի տնտեսական արդյունավետութան ավելի ընդհանուր (խորը) վերլուծություն /օրինակ` ուղղված բյուջեի դեֆիցիտի կրճատմանը, զբաղվածության ավելացմանը, տնտեսական աճին/ անհրաժեշտ է իրականացնել ըստ անհրաժեշտության` մինչև այդ ծրագրերի մշակումը, և շարունակել արդյունավետության գնահատումը ծրագրի իրականացման ընթացքում և ավարտից հետո,

        3)  պետք է ապահովվի նախագծային գործընթացի (ցիկլի) բնականոն կառավարում`

         ա. նախագծային  գործընթացը (ցիկլը) պետք է կանոնակարգված լինի պարզ, թափանցիկ և  իրավական ակտերով սահմանված ընթացակարգերով, որոնք պետք է ունենան շարունակական բնույթ և հասանելի լինեն հասարակության համար, մասնավորապես, բոլոր պոտենցիալ շահառուների համար: Պետք է լինեն նախագծային  գործընթացի (ցիկլի) hրահանգներ և աշխատակիցները պետք է տիրապետեն և օգտագործեն դրանք գործնականում,

          բ. նախագիծը պետք է համապատասխանի պետական բնապահպանական ծախսային ծրագրերի նպատակներին և հիմնվի շուկայի վերլուծության և ֆինանսական պահանջարկի ուսումնասիրության վրա,

          գ. ֆինանսավորման հայտերը պետք է ընդունվեն բացառապես սահմանված ստանդարտ ձևերին համապատասխան, հաշվի առնեն տարբեր նախագծերի առանձնահատկությունները, պարզ ու հասկանալի լինեն օգտագործողների համար: Այդ ձևերը պետք է մատչելի լինեն բոլոր պոտենցիալ հայտատուների համար, ցանկալի է` էլեկտրոնային տարբերակով,

           դ. նախագծերի ընտրության չափորոշիչները պետք է լինեն  օբյեկտիվ, թափանցիկ և հստակ սահմանված,

           ե. գնահատման համակարգը պետք է իրականացվի հաշվի առնելով տարբեր նախագծերի բարդությունները և ծավալը: Խոշոր նախագծերի համար անհրաժեշտ է կիրառել գնահատման 2 փուլից բաղկացած համակարգ, այդ թվում`առաջին փուլ` համապատասխան ընդունելի  չափորոշիչների ընտրություն, երկրորդ փուլ` ընդունելի նախագծերի գնահատում և տարբերակում,

            զ. գնահատման համակարգը պետք է հնարավորություն ընձեռի համեմատել նախագծերը, համադրել դրանց քանակական և արժեքային ցուցանիշները: Գնահատման հաշվետվությունը պետք է լինի հստակ շարադրված և հասանելի հասարակության համար,

         4)  պետք է ապահովվի բնապահպանական արդյունավետություն`

          ա. բնապահպանական նախագծերի արդյունավետության վերաբերյալ քանակական և որակական տեղեկատվություն ապահովելու նպատակով անհրաժեշտ է կիրառել հայտերի ներկայացման ստանդարտ ձևեր: Դրանք ստանալուց հետո անհրաժեշտ է ստուգել ներկայացված տեղեկատվության ճշտությունը և  հավաստիությունը,

           բ. բնապահպանական արդյունավետությունը բնութագրող ցուցանիշները պետք է լինեն հնարավորինս հստակ և հիմք հանդիսանան  նախագծերի ընտրության և գնահատման ժամանակ: Նպատակահարմար դեպքերում բնապահպանական արդյունավետությունը պետք է գնահատվի դրամական արտահայտությամբ` ծրագրերի ծախսային արդյունավետության ուղղակի գնահատման համար, 

           գ. անհրաժեշտ է իրականացնել բնապահպանական ծրագրերի մոնիթորինգ ծրագրի իրականացման ողջ ցիկլի ընթացքում  և ավարտից հետո, ծրագրի վերաբերյալ բնապահպանական տեղեկատվությունը պետք է զետեղվի հասարակության համար մատչելի տվյալների բազայում, որը թույլ կտա  իրականացնել համապատասխան ստուգումներ և վերլուծություններ ծրագրի ավարտից հետո,

            դ.բնապահպանական ծրագրի ծախսային արդյունքների վերաբերյալ տեղեկատվությունը պետք է տրամադրվի ծրագրի պատասխանատուներին և հասարակությանը, որը պետք է նախօրոք ստուգվի անկախ աուդիտորների կողմից և օգտագործվի ծրագրի արդյունավետության գնահատման ժամանակ,

            5) պետք է ապահովվի առկա միջոցների հաշվին առավելագույն բնապահպանական արդյունքի ստացում`

             ա. հայտատուներից ստացված ծրագրի ծախսային տվյալները` ըստ նախագծային  գործընթացի (ցիկլի) առանձին փուլերի, անհրաժեշտ է վերահսկել և զետեղել տվյալների բազայում, ինչի հիման վրա հետագայում պետք է իրականացվեն ստուգումներ և վերլուծություններ,

              բ. նախագծերի ընտրության չափորոշիչները առավելագույնս պետք է նպաստեն բնապահպանական արդյունավետության բարձրացմանը` ծրագրի սահմանափակ ռեսուրսների առկայության պայմաններում: Ծախսերի արդյունավետությունը բնութագրող չափանիշը /նախագծի սահմանային ծախքերը/ և լրացուցիչ ֆինանսական ռեսուրսների ներգրավման մակարդակը պետք է քանակական  հիմք հանդիսանան նախագծերի գնահատման, դասակարգման և ընտրության ժամանակ,

               գ. ծախսերի արդյունավետությունը բնութագրող տվյալները պետք է պարբերաբար տրամադրվեն ծրագրի պատասխանատուներին և հասարակությանը, պարբերաբար ենթարկվեն անկախ փորձաքննության և օգտագործվեն  ծրագրի գործունեությունը գնահատելու նպատակով,

            6) պետք է ապահովվի լրացուցիչ ֆինանսական միջոցների ներգրավում`

             ա. առավելագույն բնապահպանական արդյունավետություն ապահովելու նպատակով ծախսային ծրագրերը չպետք է ամբողջությամբ իրականացվեն պետական միջոցների հաշվին, անհրաժեշտ է գնահատել  շահառուների չբաշխված շահույթի կամ այլ աղբյուրների հաշվին համաֆինանսավորման հնարավորությունը,

            բ. ծրագրի արդյունավետությունը գնահատելու նպատակով անհրաժեշտ է կիրառել (օգտագործել) լրացուցիչ ֆինանսական ռեսուրսների ներգրավման մակարդակի ցուցանիշը,

            գ. պետական բնապահպանական ծախսային ծրագրերը չպետք է հանգեցնեն ֆինանսական շուկայում մրցակցության աղավաղմանը և խոչընդոտեն ֆինանսական մասնավոր կառույցների զարգացմանը,

              7) պետական բնապահպանական ծրագրերի (ծախսերի) իրականացման հիմնական սկզբունքները պետք է լինեն` 

            ա. պետական բնապահպանական ծախսային ծրագրերի  ֆինանսավորման հնարավոր բոլոր աղբյուրները պետք է ամրագրված լինեն օրենքներով կամ ենթաօրենսդրական ակտերով,

            բ. պետք է ապահովվի արդյունավետության սահմանափակման կանխում: Հնարավորության սահմաններում պետք է խուսափել ռեսուրսների նպատակային տրամադրումից, քանի որ դա սովորաբար հանգեցնում է պետական ռեսուրսների ոչ արդյունավետ օգտագործմանը: Բացառություն պետք է կազմեն այն ծրագրերը, որոնց շրջանակներում  նպատակային հատկացումներից ստացվող օգուտները գերազանցում են վերը նշված ռիսկերը, սակայն դրանք պետք է ունենան իրականացման սահմանափակ ֆիքսված ժամկետներ: Այդ ժամկետի ավարտից հետո հատկացումները պետք է շարունակվեն միայն այն դեպքում, եթե դրանք տալիս են նպատակներին հասնելու համար բնապահպանական հավելյալ արդյունքներ: Եթե իրականացվում է միջոցների նպատակային տրամադրում, ապա անհրաժեշտ է կիրառել ռեսուրսների անարդյունավետ բաշխման կանխարգելմանը և  աղավաղված խթանների ծագմանն ուղղված մեխանիզմներ,

             8) պետական բնապահպանական ծրագրերի (ծախսերի) իրականացման թափանցիկությանը և հարկային կարգապահությանը ներկայացվող  պահանջները պետք է լինեն`
              ա.  խուսափել բնապահպանական ծախսային ծրագրի իրականացման արդյունքում չպլանավորված հարկաբյուջետային դեֆիցիտի ռիսկից,   

           բ. բոլոր պետական բնապահպանական ծախսային ծրագրերի համար  կատարել ֆինանսական ռեսուրսների և համապատասխան ծախսերի ծավալների հիմնավորված հաշվարկներ,

              գ.  պարբերաբար իրականացնել պարտադիր ներքին և արտաքին անկախ ֆինանսական աուդիտ,

              դ. պարբերաբար կազմել ծրագրի արդյունքների հաշվետվություն` ծախսերի դասակարգման համակարգին համապատասխան, և այն պետք է մատչելի լինի հասարակության համար,

               ե. նախատեսել մեխանիզմներ (դինամիկ հսկողություն, արտաքին և ներքին աուդիտ) պետական միջոցների նկատմամբ կոռուպցիան կանխելու նպատակով,

         զ. պարբերաբար կազմել հաշվետվություններ ծրագրերի ղեկավարների գործունեության  և ստացված արդյունքների վերաբերյալ` կիրառելով արդյունավետության կոնկրետ չափանիշներ  և այդ տեղեկատվությունը մատչելի դարձնել հասարակության համար:

12. Բնապահպանական ծախսերը հասարակական ծախսերի անբաժանելի մասն են կազմում և կոչված են ապահովելու շրջակա միջավայրի պահպանության գծով ռազմավարական ազգային նպատակներին հասնելու գործընթացը: Այդ նկատառումներով բնապահպանական ծրագրերի իրականացման արդյունքներով է հիմնականում պայմանավորված բնապահպանական քաղաքականության արդյունավետությունը: Խնդրո առարկա գործընթացի արդիականացման   համար անհրաժեշտ  է իրականացնել հետևյալ քայլերը.

1) ներդնել միջազգային լավագույն փորձին համապատասխան բնապահպանական խնդիրների ռազմավարական պլանավորման (բնապահպանական ծրագրերի մշակման/նախագծման) համակարգ` նախատեսելով  այդ գործընթացին մասնավոր հատվածի ակտիվ մասնակցության հնարավորություններ,
2) ներդնել բյուջետային ֆինանսավորման հաշվին իրականացվող բնապահպանական ծրագրերի արդյունքների հետծրագրային գնահատման (մոնիտորինգի), նախկինում իրականացված բնապահպանական ծրագրերի արդյունքները բնութագրող տեղեկատվության  հավաքագրման, կուտակման, պահպանման և հետագա օգտագործման համակարգ,

3) ծրագրերի մշակման և իրականացման գործընթացին վերջնական սպառողի մասնակցության  ապահովում: Այս գործընթացը պետք է դիտարկել որպես բնապահպանական ներդրումային ծրագրերի մշակման և իրականացման գործընթացի բաղկացուցիչ մաս,

4) տեղեկատվական աջակցության կատարելագործում` բնապահպանական ֆինանսավորման արդյունավետության բարձրացման նպատակով միջազգայնորեն ընդունված մեթոդների կիրառում բնապահպանական ծախսերի հաշվարկման և դասակարգման գործում, ծախսումների մասին միջազգային ստանդարտներին համապատասխան տեղեկատվության պարբերական հավաքագրման համակարգի ներդրում,

5) շրջակա միջավայրի վիճակի բարելավման գործընթացում մասնավոր հատվածի  մասնակցության  համար առավել նպաստավոր պայմանների (օրինակ` տնտեսական գործունեության առանձին տեսակների համար ժամանակավոր հարկային արտոնությունների տրամադրում, օրինակ` կոմունալ սեկտորի համար մաքրող կայանքների կառուցման, աղբի և առանձին տեսակի թափոնների վերամշակման, տարածքների ռեկուլտիվացիայի և այլնի համար) ստեղծմանն ուղղված իրավական  հենքի ձևավորում,

6) շրջակա  միջավայրի  վիճակի  բարելավման  և  բնապահպանական  ծառայությունների   ֆինանսավորման  գործընթացում  ֆինանսական/բանկային կապիտալի   մասնակցության  համար առավել նպաստավոր պայմանների (այդ թվում` բնապահպանական  ապահովագրական համակարգի) ստեղծմանը նպատակաուղղված իրավական հենքի  ձևավորում,
7)  «Բուսական աշխարհի  մասին», «Կենդանական   աշխարհի  մասին», «Թափոնների մասին» և ՀՀ բնապահպանական  մյուս   օրենքներով նախատեսված տնտեսական խթանման մեխանիզմների կիրառման համար կոնկրետ ընթացակարգերի մշակում և ներդրում,

8) hնարավորության սահմաններում ընդլայնել բնապահպանական միջազգային պայմանագրերով  նախատեսված տնտեսական համագործակցության մեխանիզմների (հատկապես` «Մաքուր զարգացման մեխանիզմի») ներդրման ծավալները` ավելացնելով դրանց հաշվին ֆինանսավորվող  բնապահպանական ծրագրերի թվաքանակը: Միաժամանակ, հաշվի առնելով դրանց խիստ սահմանափակումները, պայմանավորված Հայաստանում դրանց իրականացման ցածր ներուժի հետ, նպատակահարմար է երկրում ստեղծել ազգային մակարդակով արտանետումների /կամ ընդհանրապես` վնասակար ներգործությունների/ փոխզիջման կամ  փոխանցման,   առևտրի ու համատեղ իրականացման նախագծերի ներքին համակարգ, այլ կերպ ասած, Կիոտոյի արձանագրության ճկունության մեխանիզմների նմանությամբ ներքին ազգային համակարգ` այդ նպատակով հիմնարար փոփոխություններ կատարելով գործող օրենսդրության մեջ, գնահատելով այդ համակարգը հեռանկարային` բնապահպանական ոլորտում մասնավոր ներդրումները խթանելու համար:

IV. ԱԿՆԿԱԼՎՈՂ ԱՐԴՅՈՒՆՔՆԵՐԸ
    13. Պետական բնապահպանական  ծախսերի  կառավարման համակարգի կատարելագործմանը  նպատակաուղղված  սույն հայեցակարգի և դրանից բխող միջոցառումների ծրագրի իրագործման արդյունքում`

    1) կստեղծվի բնապահպանական քաղաքականության հիմնական նպատակների իրագործման ապահովմանը նպատակաուղղված բնապահպանական խնդիրների ծրագրավորման արդյունավետ համակարգ, որին մասնակցության իրավունք և հնարավորություններ կունենան մասնավոր հատվածի և քաղաքացիական հասարակության ներկայացուցիչները,

     2) կգործի բնապահպանական ծրագրերի արդյունքների հետծրագրային գնահատման (մոնիտորինգի) իրականացման, նախկինում իրականացված բնապահպանական ծրագրերի արդյունքները բնութագրող,  բնապահպանական ծախսերի մասին միջազգային ստանդարտներին համապատասխան տեղեկատվության պարբերական հավաքագրման և տրամադրման համակարգ,

     3) կապահովվի Հայաստանի և տարածաշրջանի շրջակա միջավայրի վիճակի բարելավմանը նպատակաուղված  բնապահպանական, այդ թվում` նաև մասնավոր հատվածի  (ոչ պետական) ֆինանսական միջոցների հաշվին իրականացվող ծրագրերի ֆինանսավորման ծավալների (ՀՆԱ-ի նկատմամբ բնապահպանական ծախսերի տեսակարար կշռի) ավելացում,

      4) կգործի բնապահպանական ռիսկերից (աղետներից) իրավաբանական և մասնավոր անձանց սեփականության պաշտպանութjանը, պատճառված վնասների վերականգնմանը կամ փոխհատուցմանն ուղղված էկոլոգիական ապահովագրության համակարգ,

       5) ՀՀ բնապահպանական  օրենքներով նախատեսված տնտեսական խթանման մեխանիզմների ներդրումը կհանգեցնի   բնօգտագործողների և շրջակա միջավայրն աղտոտող կազմակերպությունների մոտ վարքագծի զգալի փոփոխությունների, որի արդյունքում կտրուկ կավելանա  բնապահպանական տեսանկյունից լավագույն տեխնոլոգիաների և գործիքների ներդրման ծավալները` նվազեցնելով շրջակա միջավայրի աղտոտման ծավալները,

       6) կգործեն բնապահպանական միջազգային պայմանագրերով  նախատեսված,  <կանաչ>` էկոլոգիական ուղղվածություն ունեցող տնտեսության զարգացմանը նպաստող նոր տնտեսական և ֆինանսական մեխանիզմներ (գործիքներ), որի արդյունքում կավելանան միջազգային բնապահպանական ու ֆինանսական կազմակերպությունների և (կամ) ֆոնդերի հաշվին ֆինանսավորվող  բնապահպանական ծրագրերի քանակը և ֆինանսավորման ծավալները, զգալի չափով կբարձրանա Հայաստանում տարվող բնապահպանական քաղաքականության արդյունավետությունը: Շրջակա միջավայրի պահպանության հարցերը կշարունակեն ավելի շոշափելիորեն և ընդգրկուն կերպով ինտեգրվել   սոցիալ-տնտեսական զարգացման քաղաքականության հետ, ինչը ակնհայտ ձեռքբերում կլինի Հայաստանի Հանրապետության կայուն զարգացման գործընթացում: 

� Финансирование природоохранной деятельности –Руководство по оценке экологических проектов, финансируемых за счет государственных средств (СРГ ПО РЕАЛИЗАЦИИ ПДООС – OESD-2007)


� Природоохранное    финансирование  - Механизмы управления государственными природоохранными расходами в отдельных странах ОЭСР – OESD-2006-www.oesd.org





